
M163K: Predigten (M/G T 36), Krakauer Fragmente Modernisierter Lesetext

M163K: Predigten (M/G T 36), Krakauer Fragmente

1r,9 [...][...] des rat scolt er leben . so chome im allez sin dinc
1r,10 nah der sele gewarheit . ze alleriungest wol
1r,11 unt eben . Nach der lere des guoten mannes
1r,12 graif er selbe ze christenlichem leben . da erbort
1r,13 er sih ze den eren . daz sih so gebraitet hat sin guot
1r,14 lere . daz elliv div heilige christenheit der uone
1r,15 gezieret ist . daz erwarf im mit sinem gebet der
1r,16 guote sc-s Stephanus . der umbe sine uinte mit
1r,17 guotlichen worten unsern herren uleget ./ Des si
1r,18 er gelobet unt geert der alle sin holden rehtes
1r,19 gebetes willichlichen gewert . Qui e- bndictus i- sc[...][...]
1r,20 dIXIT IH-C PETRO .
1r,21 Sequere me . et reliq . Qui audit . mandata
1r,22 mea et seruat ea . ille e- qui dilig’ me
1r,23 Disiv wart div nu hie gelutte sint . sprichet
1r,24 unser herre an dem heiligen euangelio
1r,25 div ze allen luten sint gesprochen . werdent
1r,26 doh uon allen laider niht
1r,27 wol behalten . Er chiut swer siniv gebot
1r,28 uerneme . unt si mit den werchen behalte [...][...]

1v,9 [...][...] [...]ahen[...] uruom wir sin haben ob wir si behalten
1v,10 wir haben sin den uruom daz wir in gesehen
1v,11 als er ist . uns selbe hat gehaizzen . danne uns
1v,12 grozziv uraeude erwaehset . die nehain arbeit
1v,13 dirre werlt mach unterbrechen . wir haben
1v,14 si iemer staetichlichen an ente . also er iemer
1v,15 staetich ist . uon dem uns div selbe wnne ze
1v,16 uraeuden erschinet . Der wnne mach dehain
1v,17 ander wnne geebenmazet werden . si ist ob aller
1v,18 der uraeude die mennischlich brode
1v,19 eruarn mach oder betrahten mit den sinneN .
1v,20 die uraeude suht sc-s Petrus . do er die ladunge
1v,21 unsers herren uernam . unt sih ze sinen
1v,22 gnaden mit libe unt mit gemuote
1v,23 gehabet . si suht ovh sc-s Johs der da stunt
1v,24 do sc-s PetRus geladet wort . unt mit
1v,25 dem guten willen sih hince got gehabt

1v,26 sam sc-s PetRvs . der mit den worten geladet
1v,27 wart Ze im wart gesprochen .
1v,28 “sequere me .” daz er unserm herren [...][...]

2r,9 [...][...] ze eren gemartirt must werden . must an dem
2r,10 heiligen cruce in minem dienst an widerrede
2r,11 ersterben . Also er die rede uernam . do chert er
2r,12 sih umbe da sc-s Johs bi im was gestanten . uraget
2r,13 unsern herren . wie sc-s Johs uon dirre werlt
2r,14 schaiden scolt . ob er gemartert scolt werden .
2r,15 oder ane martyr in sinem dienst scolt belibeN .
2r,16 Die urage benam im unser herre . gebot im daz
2r,17 er si uil gare uz siner aht lieze . welhe ente er
2r,18 uon dirre werlt haben scolt . daz wolt er haben
2r,19 in sin selbes aht . Uon der rede erschal minnaere
2r,20 unter den iungern unsers herren . sam sc-s Johs
2r,21 an dem libe niht ersterben scolt . des het er niht
2r,22 gesprochen . er chot ob er in so wolt belibe- lazzen
2r,23 unze er noh her nah chome waz er dar umbe
2r,24 hiet geschaphen . daz er im nah uolget . also
2r,25 er den den rat uon im selbem hiet gehort . Nach
2r,26 den warten graif sc-s Johs ze maenlichen werchen .
2r,27 er dient im uf sine genade . ob er uon
2r,28 der chunneschepht lieb waere . daz er uon [...][...]

2v,9 [...][...] was er da ane die emzechait der lute . er wort
2v,10 aue wilichlichen getroste uon den hailigen
2v,11 engelen . Mit disen dingen hat der himeliske
2v,12 herre uns erzaiget . welher gnaden wir im getrovwen
2v,13 sculn . ob wir mit gutem willen . im
2v,14 mit ulizze dienen wellen . nu er sinen uil lieben
2v,15 holden in sinen noten nien lie . er trost in mit
2v,16 der chumpht siner heiligen engel . Er wort
2v,17 dar umbe uersent uon den luten daz er aller
2v,18 notdurft des libes da hiet den gebresten . daz
2v,19 chom im unt uns ze uil guoten staten er gesah
2v,20 da die tovgen der himel . die braht er mit der
2v,21 schrift ze der chantnusse der lute . Jn der insula
2v,22 want er christenliches lebens phlach .
2v,23 so wart er uon den die sin ze bezzerunge bedorfteN
2v,24 wider zu den luten geladet . daz er den irretum
2v,25 nah siner gewizzen storte . der do uon sumlicher
2v,26 lute ungewizzen was erwahsen . Do er
2v,27 wider wideruur daz er chomen scolte ze lante . do
2v,28 samneten sih uil lute ze sinem antuange . si [...][...]

3r,1 als er selbe an dem euglo hat gesprochen .
3r,2 “Ego & pater unu- sumus .” Er sprah . “Confiteor

3r,3 tibi dn-e pat’ celi & t’re .” Er lobet in hiez in
3r,4 sinen uater unt ainen herren himel unt
3r,5 erde . daz er so grozze ere sinen iungern hiet
3r,6 uerlazzen . die er uor starchen uursten die
3r,7 des wistumes dirre werlte phlaegen uil gare
3r,8 hiete uerborgen . Nah der liebe die er ze der
3r,9 bezzerunge het div uon sinen iungern
3r,10 werden scolt . was sin uraeude . div was ovh
3r,11 ze dem uollen daz er si mit lobe sinem himelisken
3r,12 uater niht uerswigen wolt . Ze bezzerunge
3r,13 chom er selbe in dise werlt . ze bezzerunge
3r,14 er welt alle sine iunger ze mislichem
3r,15 cite . do si der begunden . unt in uon
3r,16 siner hilfe wol begunde ze hengen . des gwan
3r,17 er niht wenige uraeude er gwan si ze der
3r,18 maze daz er sinem himelisken uater gab
3r,19 daz lob unt die ere . Ze der bezzerunge wart
3r,20 ovh erwelt der herre uon dem dirre tach
3r,21 hivte wirt geert . niht uon got selbem . iz
3r,22 ergie aue uon siner uerhengede . unt uon
3r,23 sinem willen . do . ze dem cite . do er da en antwrt
3r,24 nien was . want er nah siner urstente
3r,25 an dem xl tage . ze der zeswen sines himelisken
3r,26 uater gesezzen was . Do uon sinen
3r,27 sculden Iudas die genoschaft uerlos . die
3r,28 er mit den zwelf boten haben scolte . do

3v,1 giengen si ze rate wa si ainen man namen
3v,2 der sin stat wol uerwesen mahte . Want si
3v,3 uon in selben daz niht wol eruinden mohten .
3v,4 do ulegeten si mit ir innechlichem
3v,5 gebet unsern herren . daz er in geruht ze
3v,6 chunden wen er ze dem ampt haben wolt .
3v,7 Jn der walunge waren zwen man . der ietwederre
3v,8 sih wol erzaiget het mit redilichem
3v,9 leben . die geantwrten si ze sinen heiligen
3v,10 gnaden . daz er der ainen naeme . der im nah
3v,11 siner gewizzen baz denne in chunt ware .
3v,12 Daz gebet uernam der heilige christ uil schiere
3v,13 er erzaiget in wen er haben scolt ze sinem dienst
3v,14 daz loz geuiel uber sc-m Mathiam da bi uerstunten
3v,15 si daz er die genoschaft unter in solt
3v,16 haben . Ze den eren do er uon rehter walunge
3v,17 chom . unt die genoschaft der zwelf boten
3v,18 uon der uerhenge des heiligen christes behabet .
3v,19 do graif er ze den urumechlichen werchen
3v,20 er zaiget sih selben . ze allen tugenten wol .
3v,21 also er uon andern sinen husgenozzen . het

3v,22 daz guote bilde . Im selbem was er uor mit
3v,23 den guten leben . andern luoten was er uor
3v,24 mit der guten lere . uerdient da mit die
3v,25 hulde des obersten chuniges . unt die gnade
3v,26 des himelriches . die er geoffent hat allen
3v,27 sinen holden . die im taegeliches dienent
3v,28 mit willichlichem gemuote . Des si er gelobet

4r,1 [...][...] wol uberwnten . Ze dehainem sinem willen
4r,2 er im gehanchde . hat in selben unt alle
4r,3 sine liste . so beschrenchet . als er wol mohte .
4r,4 Ze rehten dingen gehabet er sih ze dem
4r,5 uollen daz er sin gelobet wort uon allen
4r,6 luten die in erchanten . als wol uon den
4r,7 die rehtes gluben waren . sam uon den
4r,8 die rehtem gluben niht gehellen wolten .
4r,9 Grozze enthabnusse het er an dem libe .
4r,10 dem enzoh er swa er mohte daz trinchen
4r,11 unt die spise . nehaines andern gemaches
4r,12 er nien phlach . daz er doh mit maze ane
4r,13 sunte wol mahte haben gehabet . Sines
4r,14 staetigen gebetes an sinen paren chniewen
4r,15 phlach er ze allen citen . da enphalich er
4r,16 dem himelisken herren sin selbes ummacht
4r,17 unt ander lute . dar umbe wort er
4r,18 uerre geminnet . uon den luten die sin
4r,19 heilichlich leben wol erchanten . Want er
4r,20 ain rehter man uon allen luten wort geahtet .
4r,21 do baten in die iuden die rehtes
4r,22 gluben nien waren daz er in ze ir muotwillen
4r,23 mit sinem urchunde gestunte . si
4r,24 baten in gen uf ain hohe . daz er da widerrete
4r,25 des er uor div dem heiligen christe
4r,26 urchunde gegeben het . Dar gienge er
4r,27 nah ir bet . iach doh mit unuerborgen
4r,28 worten dem heiligen christe siner gotheit

4v,1 als er wol mohte nah der rehten warheit .
4v,2 dar umbe begunden si harte ze unsiten
4v,3 giengen dar uf . stiezzen in her nider uon
4v,4 der hohe . polten in do so lange mit grozzen
4v,5 stainen . daz er mit der marter . den lip
4v,6 muse uerwandeln . daz chom im ze ainem
4v,7 micheln haile . er wort sin wol geuraeut
4v,8 an der sele . want er hiute uraeude hat
4v,9 ze dem himelriche mit den choren der engel .
4v,10 dar helfe er uns durch sine gute . geruche
4v,11 den himelisken chunich umbe alle suntaere

4v,12 ze ulehen . Qd ipse p-stare . d .
4v,13 PROPTER LIGNVM serui facti sumus .
4v,14 Mit disen worten div nu hie gesprochen
4v,15 sint . werde wir zwair dinge gemant
4v,16 div uns so ani gent . daz wir re niht uergezzen
4v,17 sculn . want daz erste gezivhet ze dem
4v,18 ewigen tode . daz ander gezivhet ze dem
4v,19 ewigen lebene . Wir werden gemant der
4v,20 schalcheit die wir haben uon dem herreN
4v,21 adamen . der sih selben ze ainem schalche gab
4v,22 den sunten . do er wider dem gebot unsers
4v,23 herren uon der ungehorsam geuiel in die
4v,24 sunte . mit der wir alle in den ewigen tot
4v,25 geuielen . wir werden ovh gemant der uriheit .
4v,26 die wir uon dem heiligen christe .
4v,27 haben . der uns mit sin selbes tode . den er
4v,28 unsculdiger an dem cruce leit . uon der [...][...]

5r,1 [...][...] die hohe der himel . unt ir div stat gegeben
5r,2 si uber die chore der engel . daz si in ain uraeude
5r,3 der si staetichlichen lob unt ere sagent dem almahtigen
5r,4 got . Ob iz in ain uraeude ist . so scol unser
5r,5 uraeude uil michel grozzer sin . want wir da ze ir
5r,6 haben ein hilfe der dem suntaere niemer gebristet .
5r,7 durch daz ist si ir truotsun so nahen gesezzen .
5r,8 daz si uns unt allen suntaeren taegeliches antlazzes
5r,9 unt hilfe bite . Daz ist uns ain genade . der got
5r,10 scol werden gelobet . unt geert . sculn hiute hince
5r,11 im senten sin heilige muoter . div uns antlaz unt
5r,12 hilfe da ze im werue . daz wir hail nah sinen huolden
5r,13 in dirre werlte haben muozen . unt nah disem libe
5r,14 sin riche besitzen muozzen . Qd ipse p-stare d . Q . V .
5r,15 INTRAVIT IH-C in quodda- castellu- . Jn assu-p- . S . M .
5r,16 Ecce tabernaculu- d-i cu- hominibus . Dizze chastel
5r,17 daz bezaichet min frovwen sc-e MaRien . Jz wizzet
5r,18 wol mine herren . da man ain chastel erzivgen sol .
5r,19 da muret man umbe ain uil ueste mure . unt
5r,20 tribet da innerhalbe uf ainen uil uesten tuorn .
5r,21 die mure besetzet man mit den wahtaeren .
5r,22 den tuorn behaehet man mit den schilten . unt
5r,23 mit geschuotze . unt mit ander slaht gewaefen .
5r,24 unt daz div mure unt der tuorn deste baz bewart
5r,25 si . so greben man dar umbe einen uil tiefen
5r,26 graben . Mit der mure ist gemerchet der chuske
5r,27 lip miner frovwen sc-e maRieN . der uil wol bewart

5v,1 unt besetzet was . mit den himelisken wahtaeren .
5v,2 den heiligen engeln . mit dem tuorn ist

5v,3 gemerchet . ir heiligiv sele . div wol behangen
5v,4 was mit dem schilte der sterche mines trehtines .
5v,5 unt mit andern guoten tuogenten die uollechlichen
5v,6 an ir waren . mit graben ist gemerchet
5v,7 ir divmvot . div so groz unt so chreftich an ir was
5v,8 daz si da mit gearnt daz si des muoter wart . der
5v,9 himel unt erde geschaphen hat . unt allez daz
5v,10 dar inne beuangen ist . Jn daz chastel chom
5v,11 gegangen unser herre der heilige christ . do
5v,12 in sin himelisker uater her en erde sante .
5v,13 daz er an sih naeme unser mennischait in dem
5v,14 buoche unser frovwen sce- MaRieN . Wie uande
5v,15 er ez do? Vande er iz laere? Nein er waerlichen .
5v,16 er uant dar inne zwo swester . mit den
5v,17 sint gemerchet zwei leben die der sint in
5v,18 der heiligen christenheit . actiua scilicet
5v,19 et contemplatiua . quaru- una negotiosa . alt’a
5v,20 dr ociosa . Ein leben heizzet daz muzzege
5v,21 leben . daz ander daz unmuzzege leben .
5v,22 Daz si sih des muzzegen lebens underwonden
5v,23 hiete . daz mugen wir chiesen wol dar an .
5v,24 wie si der heilige engel uant . do er die urone
5v,25 botschapht hinze ir warfe . Wie uant er sie?
5v,26 Er uant si niht an der gazzen unt an der strazze
5v,27 spilent . er uant si sitzende in einer besparten [...][...]

6r,1 [...][...] laudis honorificabit me . Ere unde lop sint
6r,2 im michel lieber . denne dehain ander
6r,3 oppher . Mit welhen guoten werhen sul wir
6r,4 uns erzaigen? Mit der behaltnusse siner
6r,5 gebot . div so mislich sint . hiet er uns si selbe
6r,6 in sinen genaden nith beshaiden . daz
6r,7 wir si nith wol uersten chunden . unde si ovch
6r,8 da uon nith wol behalten maehten . Ein sin
6r,9 gebot habe wir . daz gebivt vns daz wir
6r,10 ze chinden werden . ain ander sin gebot
6r,11 uerbivt uns daz wir ieth ze chinden werden .
6r,12 hat si doh mit den warten so beshaiden
6r,13 daz wir ietwederz wol uersten chuonnen
6r,14 Iz chom ze ainem male so daz die iunger unsers
6r,15 herren striten begunden wer unter in der oberst
6r,16 oder der herst waere . der strit wart so groz
6r,17 daz er uuor unsern herren chom . der misseuiel
6r,18 im . was im nith liep unter sinen iungern . er
6r,19 nam ain wenigez chint sazte iz mitten unter
6r,20 si . sprah ze in . si becherten sih . wurden als ain
6r,21 wenigez chint . ze dem himelriche gewnnen si
6r,22 niemer dehain genade . Welle wir daz uersten

6r,23 uon der gewaeshde des chindes . oder uon der
6r,24 ainualte des chindes? Sine iunger ze den er
6r,25 disiv wart sprach . waren der gewaeshde unde des
6r,26 alters . daz in unmuogelih gewesen waere . ob si
6r,27 an dem libe dem chinde gelih worden waeren
6r,28 Nu af daz nith sin mege . so uerste wir iz uon der

6v,1 ainualte des chindes . als iz ovch unser herre selbe
6v,2 gemainet hat . wande wir ovch ain ander gebot
6v,3 haben daz uns uerbivtet daz wir ieth ze chinden
6v,4 werden . Daz gebot an dem er uns gebivtet daz
6v,5 wir ze chinden werden . hat er uns mit den warten
6v,6 beshaiden daz er chuit . “Malicia paruuli
6v,7 estote .” daz ander gebot an dem er uns uerbivtet
6v,8 daz wir ith ze chinden werden hat er uns
6v,9 mit den warten beshaiden daz er chivt . “Nolite
6v,10 pueri effici sensibet .” Div ainualte des chindes ist
6v,11 an allen luoten wol chunt . daz hat der sinne
6v,12 ze ubelen dingen nith . iz hat ovch der sinne ze
6v,13 guoten dingen nith . ist also in dem wedel . daz iz
6v,14 weder ubel noh guot geurvomen mah . wir haben
6v,15 af uon den genaden unsers herren manliche
6v,16 sinne . mit den wir unrethiv dinch wol wizzen
6v,17 ze uermiden . rethiv dinch wol wizzen ze urvomen .
6v,18 chere wir die nah sinem willen . so behalte wir
6v,19 ietwederz gebot . so daz wir den chinden gelich
6v,20 werden . unde ungelich . an der ainualte gelich .
6v,21 ob wir die sunte uermiden . an manlichen sinnen
6v,22 ungelich . ob wir guotiv dinch unde rethiv
6v,23 dinch uuordern . Swenne wir uns so handeln . so mege
6v,24 wir unsern herren wol loben unde eren . so
6v,25 ist im unser lob liep unde genaeme . Wes sul
6v,26 wir in loben? Aller der genaden . die er uns erboten
6v,27 hat . div so groz ist . daz wir si nith wol
6v,28 uuor bringen megen mit den warten .

7r,1 [...][...] hiete . Die boten erchanten sin nith . wande si
7r,2 zerschullen an den namen . Da stet . Qui missi fuerant erant
7r,3 ex phariseis . Phariseus diuisus interp-tatur
7r,4 das ist ein man . der sich uon got unt uon allen rehten
7r,5 dingen gesundert hat . wande er das reht nine [...][...]
7r,6 Iohannes di- gra- int-pretatur
7r,7 daz ist ain iegelich man der gotes gnaden uol ist
7r,8 Si waren gesundert uon got . iohannes was aue der
7r,9 gotes gnaden uol . da uon erchanten si sin nith [...][...]
7r,10 mit ir boten uragten si in wer er ware . Von der urage
7r,11 uerstuont er sich . das si in baz haben wolden . denne
7r,12 er ware . unt antuurte in nah ir urage . Er sprach

7r,13 “Quia non sum ego xp-c .” Si wanten daz er iz der heilige
7r,14 christ ware . daz widerreit er uil uruomeclichen
7r,15 er sprach er ware iz nith der heilige christ . Die [...]te[...]
7r,16 also si uernamen . do uragten si ob er helias waere
7r,17 des wolte er in ovch nith iehen . swie sin got selbe
7r,18 im geiehen hiete . Helias was ein grozer wissage
7r,19 durch den got starchiv wnder begie in dirre werlt wa
7r,20 oder wie er in lebentigen behalten habe der
7r,21 mennischlicher brovde nith ze wizzen . daz er a[...][...]
7r,22 chomen sul uor dem urtale des git uns urchunde diu
7r,23 heiligiu scrift . Daz er widerredete das er helias
7r,24 ware da dunchet uns daz er nith gehelle dem heiligem
7r,25 christ . der im des urchunde git . daz er helias
7r,26 si . Welle wir z aue rehte uersten . so en missehellent
7r,27 si nith . chodent div wart nith geliche . si gehellent
7r,28 aue an d’n sinnen . Vnser herre wesse in so grozer

7v,1 tugente daz er helie wol gelich mohte sin . des
7v,2 was er im ovch uon den tugenten . unt uon dem geist
7v,3 nith uon dem libe . wande helias ain man was . iohs der
7v,4 [...]der[...] . Swer des gihet daz sc-s iohs daz widerredete
7v,5 der uerstet iz nith rehte . an den tugenten mohte
7v,6 er helias wol sin . nah der geschephede des libes mohte er
7v,7 helias niht gesin . Der zwaier urage do er nith wolt
7v,8 [...]n[...] . do griffen si an die dritten . uragten in ob
7v,9 er ain wissage ware . daz uuiderredte er mit offen
7v,10 worten . er sprach “Non sum ppha .” Daz er daz ovch widerredete .
7v,11 daz tet er uon grozem rehte . er wesste da
7v,12 sin selben mere . denne des wissagen reht ware . Des
7v,13 wissagen rehte . e- futura p-dicere n- etia- digito demonstrare .
7v,14 ideo plus qua- ppha fuit quia . qui futuru-
7v,15 [...]t[...] digito demonstrauit Der alleriungist urage
7v,16 [...]ge[...] . antwrte er mit disen warten . er sprach . “Ego
7v,17 vox clamantis in deserto .” Ich bin ain ruofentiu stimme
7v,18 in der woste . rat iv unt allen liuten . daz ir scone
7v,19 machit dem herren sinen wech also ir den rat uon
7v,20 dem herren esaya enphangen habet . Wer ist der
7v,21 herre . wanne uert er . oder war uert er? Der botschepfte
7v,22 habn wir zwen ratgeben propham et plus qam propham
7v,23 esayam ppham . et iohanne- plus qua- ppham . Si haizent
7v,24 in ovch so herlichen . daz wir da bi wol merchen
7v,25 mugen . daz er grozer eren wol wert ist . Si haizent
7v,26 in ainen herren unt wol megen . uon im ist gescriben .
7v,27 Solus tuetur om-a . solus gub’nat om-a . Sin gewalt
7v,28 ist ovber den gewalt . der in himele unt in erde [...][...]

8r,1 [...][...] sunden unde also grose chraft . so nu der baptismus hat
8r,2 also grose chraft het do div circu-cisio . niwan des ainen

8r,3 daz der hailigiv christ . dan noh nith chom-
8r,4 was . der uns mit sinem tode . die himelporte .
8r,5 uf getan hat . Also si do besniten wrden an dem
8r,6 libe also suln wir nv besniten werden an dem
8r,7 gemuote . unt alle die uoberuluoze libes unt gemuotes
8r,8 alle die untugente . der wir uns selbe gewizzen
8r,9 birn . die sul wir an uns petrino cultello
8r,10 mit dem hailigen crist besniden . werden qi scdm
8r,11 daniele- abcisus de monte sine manibus creu-
8r,12 in monte- magnu- ita ut repleret totu- orbe- .
8r,13 des si do nith heten ut apiret eis ianua- uite .
8r,14 den wir nu haben et apuit nobis ianua- uite .
8r,15 qi mundus sine oi- peccato uenit in mundu- ut
8r,16 sua iusticia pditu- iustificaret mundu- . Ihc
8r,17 xp-c . d . n . Dom- . i- . pus natiuitate- dn-i .
8r,18 Erat ioseph et maRia . Letetur ysrh i- eo qi fec- eu- .
8r,19 ze der gebuerte des herren uon dem daz ewanglm
8r,20 hueite gescriben ist habent uns die engel gechuendet
8r,21 ain michel ureude div ain gemain uraeude ist aller
8r,22 dirre werlte . daz ist billich unt reht . er wirt
8r,23 ih-c saluator gehaizen . wande er hail unde saelde
8r,24 brahte aller dirre werlte . Wie unser dinch uor
8r,25 siner gebuerte stuente . wande uns daz tageliches
8r,26 div hailigiu schrift chuendet . so ist undurft . daz
8r,27 wir dir ith uon sprechen . niwan ain daz wir
8r,28 do waren filii mortis et filii ire . daz ist ze siner

8v,1 geburte an uns uerwandelt . wir birn [...][...]
8v,2 filii gre- et filii mi-e die gnade erwarf er uns
8v,3 ze sinem himelischen uater Er leit hin ain die
8v,4 uientscaphte . div was gotes unt aller mennischen .
8v,5 die uerwandelt er ze ainer so statigen
8v,6 suone daz ir niemer mere gedahte wirt iz si
8v,7 ob si uon unsern schulden erhaben werde daz
8v,8 was ain gemainiv uraeude aller dirre werlte
8v,9 ze der uraede hat uns gelat der guot herre dir her
8v,10 dauid et primo uocauit ysrhitas deinde filias
8v,11 syon ze m ersten hat er gelat alle die got erchennent
8v,12 ysrh uir uidens d-m int-p-tatur dar
8v,13 nah hat er gelat alle die uon der haidenschepft .
8v,14 sin nith erchanten . den raet er ovch daz si in beginnen
8v,15 z erchennen . daz wir uns dar an nith
8v,16 uersuemen [...][...] nos sumus in [...][...] fines sclorum deuenerunt
8v,17 daz wir iz ith uolbringen uze an
8v,18 daz [...][...] er wil e uon uns erchennet werden
8v,19 wande er durch daz in dise werlt chomen ist
8v,20 daz wir in got unt mennischen beginnen
8v,21 z erchennen . Sin gebuert ist wnderlich . Ideo //

8v,22 ioseph et maria mater eius erant mirantes sup
8v,23 his que dicebantur de illo . Que dicebantur de eo?
8v,24 ab anglo p-nuntiata e- eius natiuitas n- coniugate
8v,25 [..][..] uirgini unde ipsa dixit . Quomo
8v,26 fiet [...][...] [...]ne-[...] suscitauit [...][...] matris
8v,27 ad salutandu- se qod natiuitate eius anglici
8v,28 cong[...][...] [...][...] [...][...] qod [...][...] d[..]ente[..] uo

9r,1 [...][...] [...]derre[...] nah sinen staten . unser herre mit
9r,2 der ewigen wunne . der laidige uinte
9r,3 mit dem ewigen wizze . Der
9r,4 rat des laidigen uintes ist daz wir minne
9r,5 haben ze der girischefte . unt dem
9r,6 libe gestatten mere denne der notdurft
9r,7 daz gebot unsers herren ist uoluntaria
9r,8 pauptas . daz wir uon willen armen
9r,9 sin . unde im des getruen . daz er uns
9r,10 aller notdurft wol berate . dar umbe
9r,11 hat er an disem euangelio ze uns gesprochen
9r,12 “Nolite solliciti esse dicentes .
9r,13 quid manducabimus?” Er gebivtet uns
9r,14 daz wir dehein angest haben umbe die
9r,15 notdurft des libes . welle wir im sin
9r,16 getruen . des berat er uns ze allem uollen .
9r,17 Er leit uns uur die uogel des luftes . er leit uns
9r,18 ovh uur die blumen des ueldes . die uogel
9r,19 umbe die spise . die blumen umbe
9r,20 daz gewaet . Ane arbeit werdent die
9r,21 uogel wol geuuret . mit mislicher
9r,22 uarwe werdent die blumen wol gezieret .
9r,23 des sculn ovh wir im wol getruen . ob
9r,24 wir nah sinem rat leben wellen . Er sprichet .
9r,25 “Respicite uolatilia celi . quo- non seru-t
9r,26 neq metunt . neq congregant in horrea .”
9r,27 Alius euangelista p uolatilibus
9r,28 celi . specialit’ coruos posuit . dicens .

9v,1 “[...][...] coruos .” Tradunt eni- phisiologi
9v,2 quia quando coruorum pulli pcreati
9v,3 fuerint . tamdiv a parentibus non aluntur
9v,4 quoad usq nigrescentibet plumis . similitudine-
9v,5 eorum . in se formare ceperint .
9v,6 Set quia a parentibus relinquuntur d-i puidentia
9v,7 pascuntur . teste psalmista qui
9v,8 ait . “Qui dat iumentis escam ipsorum
9v,9 & pullis coruorum inuocantibet eum .”
9v,10 Vnde diuina uoce ad beatu- iob dr .
9v,11 “Quis p-parat coruo escam suam . quando

9v,12 pulli eius ad d-m clamant uagientes
9v,13 eo qd non habeant cibos?” Ob er mit
9v,14 dem ulizze zieret die blumen . unt
9v,15 ze aller notdurft beruchet die uogel
9v,16 uon den er weder ere noh urum hat
9v,17 war umbe scolte wir im denne ze unser
9v,18 notdurft . missetruwen . er beruche uns
9v,19 mit uollen . want er uon uns gelobet
9v,20 unt geert wil werden . Swer ane got
9v,21 sih an nimet die sorgen des libes . daz
9v,22 er arbeitet umbe die genuthsam . der
9v,23 spise . daz mach er niht mere uolbringen
9v,24 denne ob er zu siner gewaehsde .
9v,25 leit ain ellen . da muze im an gebresten .
9v,26 wande wir niht gehaben megen niwan
9v,27 uon sinen heiligen gnaden . Nv
9v,28 scul wir alle sorgen lazzen . sculn leben [...][...]

10r,1 [...][...] becherde des suntaeres do anderiv livte
10r,2 gesahen . die uor div uon uns gewirsert [...]den[...]
10r,3 waren . die lobeten den almaehtigen
10r,4 got . mit uorhtigem hercen sprachen si
10r,5 disiv wart . “Quia ppha magnus . surrexit
10r,6 in nob .” er waere der ware wissage der von
10r,7 dem tode erchuchet hiete den suntaere [...][...]
10r,8 mit siner heiligen chumpht . hiet unser
10r,9 herre ze allen gnaden sines livtes wol [...][...]
10r,10 gewiset . Mit den livten scul wir in loben
10r,11 unde eren . da habe wir groz reht zv . want
10r,12 wir die suntaere sin . di er ze sinen gnaden
10r,13 enphangen hat . sculn mit den eren [...][...]
10r,14 daz umbe in erweruen . des er hat begunnen .
10r,15 daz er an uns daz uolbringe . daz
10r,16 wir den sunten enphliehen . unt . sine- [...][...]
10r,17 gnade ewichlichen haben muozen an[...][...]
10r,18 Qd ipse p-stare . d . Q . v . Dominica[...][...]
10r,19 CVM intRaRet ihc in domu- cuiusda-
10r,20 principis phariseorum sabbato manducare
10r,21 panem . Diuitibet huius scli prec[...][...]
10r,22 non sublime sape . nec spare in incerte[...][...]
10r,23 diuiciaru- . set in dn-o qui habunde p-stat
10r,24 omnibet ad fruendu- . Dar nah unde wir
10r,25 dizze euanglm uersten . scuoln . so sendet
10r,26 uns sc-s Paulus sine botschapht raetet
10r,27 uns daz wir iht liebe haben ze dem rihtuom
10r,28 dirre werlt . si aue ob wir in haben . daz

10v,1 wir uns hutten uor der girischait . si wir

10v,2 girisch nah dem gute . so birn wir unserm
10v,3 herren als ungename sam ob wir in uerlazzen
10v,4 hieten unt div aptgoter an gebetet
10v,5 hieten also da gescriben ist . Auaricia
10v,6 est idolorum seruitus . Der man den unser herre
10v,7 in disem euangelio uon der wazzersuht
10v,8 beruchet hat bezaichent die girischait .
10v,9 also div wazzersuht niht ze sette getrinchen
10v,10 mach- . als uil mach div girischait .
10v,11 niemer ze uollem rihtum chomen . so si
10v,12 mer hat so si imer gert ze gwinnen .
10v,13 daz er uon dem sihtum der girischait
10v,14 unde uon aller uberuluzze suntlicher
10v,15 [...]ge[...] uns beruht . ideo intrauit in domum
10v,16 cuiusda- principis phariseorum . dar
10v,17 umbe gie er in daz hus eines uursten . der
10v,18 livte die pharisei gehaizzen werdent .
10v,19 phariseus diuisus interp-tatur . Mit dem
10v,20 namen ist gemerchet ain iegelich man
10v,21 der sich uon got gesuntert der mit
10v,22 [...]em[...] willen sih zv dem laidigen uinte
10v,23 gehabet . der uurste ist er ane zwiuel
10v,24 wande er sin gwaltich ist ze allem sinem
10v,25 willen . Des hus ist ovh dise werlte also
10v,26 unser herre selbe gesprochen hat . zv den
10v,27 iuden “Venit enim princeps mundi huius .”
10v,28 er chivt der uurste dirre werlte si chomende

11r,1 [...][...] da si die frovde dirre werlte haben wolte . er uant si
11r,2 besunter uon den livten . ubi soli d-o uacabat . da si
11r,3 ander niemen niwan got einem dienen wolte .
11r,4 da uant er si . da gruozt er si . da nant er si be namen .
11r,5 unde sait ir si waere aller gnaden uol . got waere mit ir .
11r,6 uor allen wiben waere ovch si gesegenet . Uon der
11r,7 botscefte erchom si uil harte . si uorhte ettewer waere
11r,8 dar in chomen der z ir willen ir niht rehte chome .
11r,9 des gwan si wol grozze uorhte . Si gert niemen haimlich
11r,10 ze sin . niwan got einem . da uon hort si ander
11r,11 iemes gruossal niht gerne . Die uorhte benam ir mit
11r,12 disen worten der heilige engel . er sprach si wrte swanger
11r,13 gebaere ein chint . daz solt ihc geheizzen werden
11r,14 iz scholt hail un- gnade ze siner chumfte aller dirre
11r,15 werlte mit im bringen . Wie daz chome des begunde
11r,16 si ze uragenne . niht daz si got sines gewaltes missetruwet .
11r,17 si wesse sich selben aller manne uil gar
11r,18 unsculdich . Er sprach iz ergienge niht uon dem
11r,19 geweruede der mennisken . iz waere uon der chrefte
11r,20 des heiligen geistes . uon ir wrte ein chint geborn

11r,21 daz waere an zwiuel der gotessun . dem himel un-
11r,22 erde uon rehte dienen scol . Die rede glovbet si uil
11r,23 schiere . un- lie allez ir dinch hince sinen heiligen
11r,24 gnaden . un- sprach disiv wort mit wol diemuotigem
11r,25 [...][...]

11v,1 uon der broden erde geschafen hat elliv mennishe . des ermant
11v,2 in sin guote . hat so elliv mennisch erlediget uon
11v,3 aller ir note . Daz ist der tach den niemen mit lobe
11v,4 noch mit eren eruullen mach . er ist in den tagen des
11v,5 iares der oberst . in hat got selber geeret mit siner
11v,6 chunft . un- mit siner mennischeit . An disem tage
11v,7 wartet got uon himele her n erde . un- sah die not
11v,8 sines livtes . mit sinem ainborn sun hat er uns fride
11v,9 gesendet und urlosunge . Vnser not was div arbeit
11v,10 des ewigen todes in dem wir arbeit heten . wand
11v,11 er uns an geerbet was uon dem herren adam und
11v,12 uon siner gemahelen der ersten muoter der frovwen
11v,13 eua . den uns nu enphvort hat mit dem ewigem leben .
11v,14 mit dem heiligem christe den si hivte enphangen hat
11v,15 div ander muoter sc-a MaRia . Div erste muoter des ewigen
11v,16 todes was div frovwe eua . div ander muoter des
11v,17 ewigen lebens was sc-a MaRia . Mors et uita opposita
11v,18 s- nobis . Zwo mvoter sint uns hie uur geleit . div erste
11v,19 des ewigen todes . div ander des ewigen lebens . War
11v,20 wir uns nu gehaben ze dem tode oder ze dem leben . daz
11v,21 stet gar her ze unserm willem . daz uns daz arbitrium
11v,22 der gewalt in die hant gegeben ist . chern iz dar wir
11v,23 wellen . Uon der chunft des heiligen christes . wir wolten
11v,24 oder niht . des ewigen todes mohten wir niht
11v,25 [...][...]

12r,1 er uns an nihte entwichen wolte . wan dan noch niht
12r,2 lebentiges was . daz des vber werden mohte iz muose im werden .
12r,3 daz reht hat daz ewige leben der heilige christ n[...][...]
12r,4 durchbrochen . daz iz an der livte willen sten muoz ob im
12r,5 iemen scol werden . Der gnaden haben wir disen tach
12r,6 ze einer grozzen orthabunge . wande er hivte ein mennisch
12r,7 worden ist . der ob allen chunigen himel un- erde
12r,8 berihtet gar nah sinem willen . Wol mag er ob andern
12r,9 tagen uon allen livten der oberste tach geheizzen werden .
12r,10 den got selbe mit mislichen hohciten hat gecieret
12r,11 der scol ovch uon allen luten uor andern tagen werden
12r,12 geeret . Wie mohte disem tage dehein ander tach geebenmazzet
12r,13 werden . vbir alle die gnade daz er selbe hiute
12r,14 geruohte mennisch ze werden . so sint an disen tach ander
12r,15 hohcit geuallen . danne er billichen uon aller der heiligen
12r,16 christenheit geeret scol werden . Hivte hiench der

12r,17 heilige christ durch uns an dem heiligem cruce . hivte wart
12r,18 der herre ysaac uon dem gebot unsers herren geophert uon
12r,19 sinem uater . hivte verwandelt sc-s iacobus mit der marter
12r,20 disen gagenwrten lip . daz er z einem lone haben muse den
12r,21 ewigen lip an . ente . Nu scvln wir in hivte manen siner
12r,22 heiligen gnaden . daz er siner mennischeit an uns geruche
12r,23 ze gedeinchen . un- ander siner arbeit die er durch uns getan
12r,24 hat . daz er uns hiute neme in sinen gewalt un- [...][...] [...][...]

12v,1 [...][...] siben gabe des hiligen gaistes . Spiritus timoris . svvenne der
12v,2 mennisch von des hiligen gaistes gab . fvrhtet sinen schepfaer . vnd
12v,3 durch gotesforhten midet alle svnde . die vvider got sint . vnd
12v,4 dienet got mit forhten . als vns der vvissage dauid leret . “seruite
12v,5 domino in timore .” et c’ . eR sprichet . “dienet got mit forhten .” salomon
12v,6 sprichet ovch i\| pbolis . “Initiu- sapie- timor dn-i . got fvorhten ane
12v,7 wank . ist aller vvishait anvank .” Daz ist div erst gab des hilig- .
12v,8 gaistes . Dev ander gab . ist spiritus pietatis . svvenne ein kristenmennisch
12v,9 von der gab des hiligen gaistes sich erbarmet vber .
12v,10 sinen ebenkristen vnd brvderlichen vnd gvotlichen . sinen vnd
12v,11 sin lait mitsamt im klaget . vnd treit . daz ist spiritus pietatis .
12v,12 diu drite gab des hiligen gaistes . ist spiritus scientie . svvenne vvir
12v,13 von der gab des hiligen gaistes . erkennen got selben vnsern
12v,14 schepfaer . vnd im iehen aller der gvottaete die vvir tvon . vnd
12v,15 uns selben selben schuldik geben aller der missetat die vvir
12v,16 vrvmen . daz ist sp-s sci-e . Div vierd gab des hiligen gaistes ist .
12v,17 spiritus fortitudinis . svvenne der mennisch von der gab des hiligen
12v,18 gaistes . so starken mvot hat vnd vesten . daz er sich sines
12v,19 gelvkes niht erhefet an dirre vverld . noch sines schaden niht
12v,20 entnimet . vnd an allen gvten dingen staet ist hinz got . daz
12v,21 ist spiritus fortitudinis . Div fvonft gab des hiligen gaistes ist
12v,22 spiritus consilii . svvenne vvir von der gab des hiligen gaistes .
12v,23 raten vns selben vnd vnsern ebenkristen . daz vns gvot ist leib
12v,24 [...][...] Div sehst gab des hiligen gaistes ist . spiritus intellectus

